
 
 
 ᑐᓴᒐᒃᓴᖅ ᓴᖅᑭᑎᑕᐅᔪᖅ 
 

 
ᐅᖃᐅᓯᕐᒧᑦ ᒪᓕᒐᓕᐊᖑᔪᑦ ᐅᖃᐅᓯᐅᓂᖏᑦ 

 
ᐃᖃᓗᐃᑦ, ᓄᓇᕗᑦ (ᔫᓂ 5, 2007) – ᓄᓇᕗᑦ ᐱᓕᕆᐊᕆᓇᓱᒃᑕᖓ ᐱᐅᓯᒋᐊᖅᑎᑦᑐᒪᓪᓗᒍ ᐃᓄᐃᑦ ᐅᖃᐅᓯᖓ 
ᐱᒻᒪᕆᐅᔪᒥᒃ ᐱᓕᕆᐊᖃᖅᑲᐅᕗᑦ ᐅᓪᓗᒥ ᓯᕗᓪᓕᖅᐹᒥ ᐅᖃᓕᒫᖅᑕᐅᓪᓗᓂ ᒪᓕᒐᓕᐅᕐᕕᖕᒥ ᓄᓇᕗᑦ ᒐᕙᒪᒃᑯᖓᓂ 
ᓯᕗᓪᓕᖅᐹᖑᓪᓗᓂ ᐅᖃᐅᓯᓕᕆᓂᕐᒧᑦ ᒪᓕᒐᓕᐊᖑᔪᒥᒃ. ᒪᓕᒐᓕᐅᖅᑎ ᓗᐃ ᑕᐹᕐᔪᒃ, ᒥᓂᔅᑕᕆᔭᐅᔪᖅ 
ᐃᓕᖅᑯᓯᓕᕆᔨᒃᑯᓐᓄᑦ ᐊᑐᖅᑕᐅᓚᐅᖅᓯᒪᙱᑦᑐᒥᒃ ᑐᓴᖅᑎᑦᑎᖅᑲᐅᕗᖅ ᓄᓇᕘᒻᒥ-ᐋᕿᒃᑕᐅᓯᒪᔪᒥᒃ ᐅᖃᐅᓯᕐᓄᑦ 
ᐃᓕᓴᕆᔭᐅᓯᒪᔪᓄᑦ ᒪᓕᒐᕐᒥᒃ ᐊᒻᒪ ᐃᓄᐃᑦ ᐅᖃᐅᓯᖓᓄᑦ ᓴᐳᒻᒥᔾᔪᑎᒃᓴᒥᒃ ᒪᓕᒐᕐᒥᒃ. 
 
“ᑖᓐᓇ ᒪᓕᒐᓕᐊᖑᔪᖅ ᐅᔾᔨᕆᔭᐅᓕᖅᑎᑦᑎᕗᖅ ᓄᓇᕗᑦ ᐊᔾᔨᒋᔭᐅᙱᓐᓂᖓᓂᒃ ᑭᒡᒐᖅᑐᐃᕕᐅᔪᓂ ᑲᓇᑕᐅᑉ ᐃᓗᐊᓂ, 
ᐃᓄᐃᑦ ᐅᖃᐅᓯᖓ ᓯᕗᓪᓕᖅᐹᖑᓪᓗᓂ ᐊᑐᖅᑕᐅᔪᒪᓂᖅᓴᐅᕙᒃᖢᓂᓗ ᐅᓄᕐᓂᖅᓴᓄᑦ ᓄᓇᕗᒻᒥᐅᓄᑦ, ᐃᓕᓴᖅᓯᕗᖅ 
ᐃᓄᐃᑦ ᐱᔪᒥᒋᔭᖏᓐᓂᒃ ᐱᔪᓐᓇᕐᓂᕆᔭᖏᓐᓂᓪᓗ ᐃᓄᖕᓂᒃ ᐅᖃᐅᓯᕐᒥᓂᒃ ᐊᑐᕈᓐᓇᕐᓂᕐᒧᑦ ᓇᐅᒃᑯᓕᒫᑦᑎᐊᖅ 
ᐃᓅᓯᕐᒥᓂ,” ᑕᐹᕐᔪᖅ ᐅᖃᖅᑐᖅ. “ ᑕᕝᕙᓂᑦᑕᐃᓐᓇᕐᓗ ᑎᑭᐅᑎᓇᓱᖕᓂᐊᕆᓪᓗᑎᒃ ᐊᔾᔨᒌᖕᓂᖃᑦᑎᐊᓕᕐᓗᑎᒃ ᐃᓄᐃᑦ 
ᐅᖃᐅᓯᖓ, ᖃᓪᓗᓈᑎᑐᑦ ᐅᐃᕖᑎᑐᓪᓗ, ᓄᓇᕗᒻᒥ ᐱᖓᓱᑦ ᐃᓕᓴᕆᔭᐅᓯᒪᔪᑦ ᐅᖃᐅᓯᓪᓚᑦᑖᕆᔭᖏᑦ.”   
 
ᐱᓇᓱᐊᖅᑕᕗᒻᒥ, ᓄᓇᕗᑦ ᒐᕙᒪᒃᑯᖏᑦ ᐱᓕᕆᐊᖃᒻᒪᕆᒍᒪᓚᐅᖅᐳᑦ ᐃᓄᐃᑦ ᐅᖃᐅᓯᖓ ᐃᖅᑲᓇᐃᔭᕐᕕᖕᒥ 
ᐊᑐᖅᑕᐅᕙᓕᕐᓗᓂ. ᑖᓐᓇ ᒪᓕᒐᓕᐊᖑᔪᖅ ᐱᒋᐊᕈᑕᐅᕗᖅ ᑎᑭᐅᑎᔾᔪᑕᐅᓇᓱᒃᖢᓂ ᑐᕌᒐᕆᔭᐅᔪᒥᒃ 2020 
ᑎᑭᓚᐅᙱᓐᓂᖓᓂ. ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖏᑦ ᐱᓕᕆᔪᓐᓇᕐᓂᖃᕐᓂᐊᖅᐳᑦ ᐱᓕᕆᐊᒃᓴᓕᒫᑦᑎᐊᖏᓐᓂᒃ 
ᐃᓄᐃᑦ ᐅᖃᐅᓯᖓ ᐊᑐᕐᓗᒍ. ᐱᔨᑦᑎᕋᕈᑕᐅᕙᒃᑐᑦ ᑭᒃᑯᑐᐃᓐᓇᓄᑦ ᒪᓂᒪᑎᑕᐅᖏᓐᓇᕐᓂᐊᖅᐳᖅ ᑕᒪᐃᓐᓄᑦ 
ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ. 
 
“ᓄᓇᕗᑦ ᐱᒻᒪᕆᐅᔪᒥᒃ ᑲᒪᒋᔭᒃᓴᖃᖅᐳᖅ ᑲᔪᓯᑦᑎᐊᖁᓪᓗᒍ ᐊᑯᓂᐅᔪᖅ ᐃᓄᐃᑦ ᐅᖃᐅᓯᖓ ᐱᑕᖃᐃᓐᓇᖁᓪᓗᒍ, 
ᐅᔾᔨᕐᓇᖅᓯᑎᒃᑲᓐᓂᕐᓗᒍ ᐊᑐᖅᑕᐅᓂᖓ ᐱᕙᓪᓕᐊᓂᖓᓗ ᑕᒪᐃᓐᓂᒃ ᓄᓇᕗᑦ ᓱᓴᐃᐊᑎᖏᓐᓂᒃ. 
ᐊᖏᕈᑎᖃᒻᒪᕆᒃᓯᒪᕗᒍᑦ ᐱᓕᕆᐊᒃᓴᑦᑎᓐᓂ ᖃᐅᔨᒪᓕᕈᒪᒧᑦ ᐃᓄᐃᑦ ᐃᓱᒪᒋᔭᖏᓐᓂᒃ ᐃᒃᐱᒋᔭᖃᑦᑎᐊᖅᖢᑕᓗ 
ᐱᓕᕆᐊᒃᓴᑦᑎᓐᓂ ᑎᑎᕋᖅᓯᒪᓂᖓ 32-ᒦᑦᑐᒥᒃ ᓄᓇᕘᒻᒥ ᓄᓇᑖᕐᓂᕐᒧᑦ ᐊᖏᕈᑎᒥ.” “ᒪᓕᒐᓕᐊᖑᓵᖅᑐᖅ 
ᐱᕕᒃᓴᖃᖅᑎᑦᑎᒋᕗᖅ ᑲᓇᑕᒥᐅᓂᒃ ᑕᑯᒋᐊᒃᑲᓐᓂᕈᒪᓪᓗᒍ ᐅᖃᐅᓯᕐᒧᑦ ᐊᒃᑐᖅᓯᓂᕆᔭᐅᔪᑦ ᐋᕿᒃᑕᐅᓯᒪᔪᒧᑦ ᓄᓇᕗᒻᒥ, 
ᓄᑖᙳᕆᐊᖅᑎᑦᑎᓂᕐᒧᓪᓗ ᐱᓕᕆᐊᕆᒻᒪᕆᒍᒪᔭᒥᓂᒃ ᐅᐃᕖᑎᑐᑦ ᐃᓄᐃᑦ ᐅᖃᐅᓯᖓᑎᒍᓪᓗ ᐊᔾᔨᒋᔭᐅᙱᑦᑐᒥ 
ᐱᔾᔪᑎᒋᔭᑦᑎᓐᓂᒃ,” ᑕᐹᕐᔪᒃ ᐅᖃᖅᑐᖅ.  
 
ᑖᒃᑯᐊ ᒪᕐᕉᒃ ᒪᓕᒐᒃᓵᒃ ᐊᔭᐅᖅᑏᑦ ᑲᑎᒪᔨᕋᓛᖏᓐᓄᑦ ᑐᓂᔭᐅᓂᐊᖅᑐᑦ ᕿᒥᕐᕈᔭᐅᓂᐊᕐᓗᑎᒃ.. 
 
ᖃᐅᔨᒋᐊᒃᑲᓐᓂᕈᒪᒍᕕᑦ ᖃᕆᓴᐅᔭᒃᑯᓪᓗ ᐱᔪᒪᒍᕕᐅᒃ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᒪᓕᒐᒃᓴᖅ ᐊᒻᒪ ᐃᓄᐃᑦ 
ᐅᖃᐅᓯᖓᓂᒃ ᓴᐳᒻᒥᔾᔪᑎᒃᓴᒧᑦ ᒪᓕᒐᒃᓴᖅ ᐅᕗᙵᕐᓗᑎᑦ ᐊᑦᑕᑕᕐᕕᐅᔪᓐᓇᖅᑐᒧᑦ www.gov.nu.ca/cley. 

ᑐᓴᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᓗᒍ:  
 
ᓕᕕᑎ ᐊᑕᒍᔪᒃ, ᑐᓴᒐᒃᓴᓕᕆᓂᕐᒧᑦ ᐊᐅᓚᑦᑎᔨᐅᓚᐅᑲᒃᑐᖅ  
ᐃᓕᖅᑯᓯᓕᕆᔨᒃᑯᑦ 
(867) 975-5512 
ᖃᕆᓴᐅᔭᒃᑯᑦ: latagoyuk@gov.nu.ca

